
Монгол Улсын Их Хурлын 2022 оны ээлжит бус чуулганы 

Төсвийн байнгын хорооны 08 дугаар сарын 30-ны өдөр 
/Мягмар гараг/-ийн хуралдааны товч тэмдэглэл


Төсвийн байнгын хорооны дарга Ч.Хүрэлбаатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн ирцтэйгээр хуралдаан 16 цаг 54 минутад Төрийн ордны “Жанжин Д.Сүхбаатар” танхимд эхлэв. 

 
Чөлөөтэй: Ш.Раднаасэд.
Нэг.Байнгын хорооны даргыг сонгох тухай 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, Байнгын хорооны асуудал хариуцсан хэлтсийн Төсвийн байнгын хороо хариуцсан референт Г.Нарантуяа нар байлцав. 

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Г.Тэмүүлэнг Байнгын хорооны даргад нэр дэвшүүлж байгаа талаар танилцуулав. 


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн Ж.Батсуурь үг хэлэв.


Ч.Хүрэлбаатар: Төсвийн байнгын хорооны даргаар Улсын Их Хурлын гишүүн Ганзоригийн Тэмүүлэнг сонгохыг дэмжье гэсэн санал хураалт явуулъя.


Зөвшөөрсөн:
14

Татгалзсан:

  3


Бүгд:


17

82.4 хувийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Ц.Анандбазар Улсын Их Хурлын чуулганы нэгдсэн хуралдаанд танилцуулахаар тогтов.

Байнгын хорооны хуралдаанаар 1 асуудал хэлэлцэв.
Хуралдаан 08 минут үргэлжилж, 19 гишүүнээс 18 гишүүн ирж, 94.7 хувийн ирцтэйгээр 17 цаг 02 минутад өндөрлөв.
Тэмдэглэлтэй танилцсан:

ТӨСВИЙН БАЙНГЫН 

ХОРООНЫ ДАРГА






Ч.ХҮРЭЛБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




П.МЯДАГМАА

МОНГОЛ УЛСЫН ИХ ХУРЛЫН 2022 ОНЫ ЭЭЛЖИТ БУС ЧУУЛГАНЫ
ТӨСВИЙН БАЙНГЫН ХОРООНЫ 8 ДУГААР САРЫН 30-НЫ ӨДӨР
 /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ч.Хүрэлбаатар: Төсвийн байнгын хорооны хуралдаан эхлэх гэж байна. Ингээд ирцийг танилцуулъя.

Хуралдаанд оролцох ёстой Байнгын хорооны 19 гишүүнээс 11 гишүүн хүрэлцэн ирж, 57.9 хувийн ирц бүрдсэн учраас өнөөдрийн Байнгын хорооны хуралдааныг нээснийг мэдэгдье.


Ирийг танилцуулъя. Хүрэлбаатар ирсэн. Анандбазар гишүүн ирсэн, Баделхан гишүүн ирсэн, Батжаргал гишүүн ирсэн, Батсуурь гишүүн ирсэн, Булгантуяа гишүүн ирсэн, Ганбаатар гишүүн ирсэн, Мөнхбаатар гишүүн ирсэн, Өнөрболор гишүүн ирсэн, Сандаг-Очир гишүүн ирсэн, Тогтохсүрэн гишүүн ирсэн, Тэмүүлэн гишүүн ирсэн, Чойжилсүрэн гишүүн ирсэн байгаа. 


Өнөөдрийн Байнгын хорооны хуралдаанаар нэг л асуудлыг хэлэлцэх нь. 


Байнгын  хорооны даргыг сонгох тухай асуудлыг хэлэлцэнэ. Ингээд Байнгын хороог Улсын Их Хурлаас нэг жилийн хугацаагаар сонгосон дарга тэргүүлэн Байнгын хорооны даргыг Улсын Их Хуралд сонгогдон ажилласан туршлагыг нь харгалзан тухайн Байнгын хорооны гишүүдээс сонгох бөгөөд түүнийг улируулан сонгож болно гэсэн ийм хуультай. Ингээд Байнгын хорооны даргыг сонгох тухай асуудлыг Монгол Ардын намын бүлгийн дарга Тогтохсүрэн танилцуулна. 


Д.Тогтохсүрэн: Төсвийн хорооны гишүүдэд энэ өдрийн амар амгаланг айлтгая. Төсвийн Байнгын хорооны дарга Хүрэлбаатар дарга Эдийн засгийн хөгжлийн сайд болсон. Үүнтэй холбогдуулж Төсвийн хорооны даргыг шинээр сонгох асуудал ярьж байгаа. Төсвийн хороонд Улсын Их Хурал дахь олонхын бүлэг буюу Монгол Ардын намын бүлгээс Ганзоригийн Тэмүүлэнг Төвсийн байнгын хорооны даргаар нэр дэвшүүлж байгаа. 


Тэмүүлэн 2003 онд Америкийн олон улсын харилцааны сургуулийг бакалавраар төгссөн. 2005 онд олон улсын удирдлагын магистр хамгаалсан. Ажилласан байдал гэвэл 2006 онд Ашигт малтмал, газрын тосны газрын хэлтэст мэргэжилтэн, 2007 онд Ашигт малтмал, газрын тосны газрын Гэрээлэлтийн хэлтэст ахлах мэргэжилтэн, 2008-2009 онд Ашигт малтмал, газрын тосны газрын Гэрээлэлтийн хэлтсийн дарга, 2009-2014 онд Төрийн өмчит Эрдэнэс МГЛ компанийн дэд захирал, 2013-2015 онд Оюутолгой компанийн төлөөлөн удирдах зөвлөлийн гишүүн, 2014-2015 онд Уул уурхайн дэд сайд, 2015-оноос нийгмийн ардчилал Монгол залуучуудын холбооны Ерөнхийлөгч, Монгол Ардын намын Удирдах зөвлөлийн гишүүн, 2014-2020 онд Улсын Их Хурлын гишүүн, 2020 оноос Улсын Их Хурлын гишүүнээр ажиллаж байгаа. 


Сүүлийн жилүүдэд Төсвийн байнгын хорооны гишүүнээр ажиллаж байгаа. Энэ байдлыг нь харгалзан үзэж Улсын Их Хурлын тухай хуулийн дагуу Ганзоригийн Тэмүүлэнг Төсвийн байнгын хорооны даргад нэр дэвшүүлж байна. Төсвийн байнгын хорооны гишүүд та бүхнийг дэмжихийг хүсэж байна. Баярлалаа. 


Ч.Хүрэлбаатар: Тогтохсүрэн даргад баярлалаа. Байнгын хорооны даргыг сонгох тухай асуудалд өөр нэр дэвших хүмүүс байвал нэрээ дэвшүүлж болно. Нэрээ дэвшүүлэх хүн байна уу? Алга байна. 

Нэр дэвшигчийг Тэмүүлэнгээр тасаллаа. Нэр дэвшигчээс асуух асуулттай гишүүд байна уу? Ж.Батсуурь. Нэр тасалсан. Асуулт асууж үг хэлж болно гэсэн. 


Асуулт асуух гишүүн алга байна. Үг хэлэх гишүүн Батсуурь гишүүн үг хэлье. 


Ж.Батсуурь: Баярлалаа. Тэгээд Төсвийн байнгын хорооны даргад нэр дэвшиж байгаад амжилт хүсье. Тэгээд бас сайхан залуу хүн ингээд нэр дэвшиж байна. Төсвийн байдал тийм ч сайн биш байгаа. Өмнө нь бас дарга хийж хөдөө ард иргэд, тойргийн зовлонг мэдэрч байсан Хүрэлээ даргадаа бас талархал илэрхийлье гэж бодож байна. Би нэг ийм л зүйлийг анхаараасай гэж бодож байгаа. Одоо удахгүй төсөв ороод ирнэ. Хөдөөгүүр нэг олон жил сунжирсан дутуу хөрөнгө оруулалтууд байна Тэмүүлэн дарга аа. Энийг мэдээж Сангийн яам, Эдийн засгийн яам гээд ярих л байх. Энэ нэг хог болсон зүйлүүдийг л гараас гаргамаар байгаа юм. Тийм болохоор мэдээж асуудлууд хэцүү байгаа ч гэсэн өмнөх хойдох юмаа бүгдийг нэг дуусгаад дуусах дуусахдаа бүр ирэх онд нь нэг дуусгаад тэр хүлээлгэж өгөх газар нь нэг хүлээлгэж өгөөд сургууль, соёл, цэцэрлэгийг эхлүүлэхгүй бол хэдэн он дамжаад тэгээд нөгөө төсөв нь хүрэхгүй. Тэгээд сүүл рүүгээ магадлал хийлгээд л үнийн зөрүү гээд л бүр ингээд нэг алслаад алга болчихдог. Зарим нь 11, 12 сайдын гар дамчихсан энэ тэр. Ийм зүйлүүд байдаг юм. Энийг ер нь дараа ер нь төсөв энэ тэр хэлэлцээд явахаар олон зүйл яригдаад анзаарахгүй байж магадгүй. 

Тэгээд амжилт хүсэнгээ энэ зүлийг хэлчихье гэж бодож байна. Амжилт хүсье. 


Баярлалаа. 


Ч.Хүрэлбаатар: Батсуурь гишүүнд баярлалаа. Гишүүд асуулт асууж, үг хэлж дууслаа. 

Одоо санал хураалт явуулна. Төсвийн байнгын хорооны даргаар Улсын Их Хурлын гишүүн Ганзоригийн Тэмүүлэнг нэр дэвшүүлэхийг дэмжье гэсэн томьёоллоор санал хураалт явуулъя. 

Санал хураалт. 

Ер нь бол 17-14 гишүүн дэмжиж байна. Пүрэвдорж гишүүн дэмжиж байна. Өнөрболор гишүүн дэмжиж байна. Булгантуяа гишүүн бас ажилтай явж байгаа ингээд 17-16 гишүүн дэмжиж байна. Ингээд Тэмүүлэн гишүүнд амжилт хүсье. Өнөөдрийн Байнгын хорооны хуралдаан дууслаа. 

Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн хэн танилцуулах уу? Анандбазар гишүүн тооллогын комиссын дарга танилцуулна. 

Баярлалаа. 

Төсвийн байнгын хорооны хэлэлцэх асуудал дууссан тул энэ өдрийн хуралдааныг хаасныг мэдэгдье. 
Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ                                                  П.МЯДАГМАА

